
Доллар — 91,32

Евро — 99,05
Валютёйы аргъБоныхъёд Хурыскаст — 06,28

Хурныгуылд — 17,56Боны дёргъ — 11,28
Республикёйы гидрометцентр куыд хъусын кёны, афтёмёй абон, 6 мартъийы,

нё уардзён. Уёлдёфы температурё республикёйы — 3-8 градусы хъарм, Дзёуджы-
хъёуы — 3-5 градусы хъарм. 12 +

Цёйут, ёфсымёртау, раттём нё къухтё
Абон кёрёдзимё, Иры лёппутё!..

2024 азы 6 мартъи — тёргёйтты мёйы 6 бон, ёртыццёг Аргъ 10 сомы

ИИРРЫЫССТТООНН —— ДДААГГЕЕССТТААНН

Аив дзырд — хёлардзинады хид

ЁЁХХССЁЁННААДД

Фыссынц “Рёстдзинад”-мё

ССППООРРТТИИВВООНН ФФИИДДИИУУЁЁГГ

Ерыстё хъёбысхёстёй

Адёймаджы зёрдё мартъийы бонёй
уёлдай нёу —— куы дзы хур фёкёсы, 

куы та дзы къёвда вёййы.

ЕПХИТЫ Тётёри

ДДззыыррддыы   ффааррнн

Зындгонд куыд у, аф-
тёмёй фестивалы ма-
дзёлтты 1 мартъийё 7
мартъийы онг архайдзыс-
ты 30 мин ёрыгон адёй-
маджы ёппёт уёрёсе-
йаг регионтё ёмё ду-
нейы 188 бёстёйё. Цё-
гат Ирыстонёй форумы
архайынц 90 адёймаджы.
Уыимё, фестивалмё
сёрмагонд делегаци
ссыд Хуссар Ирыстонёй
дёр. 
Знон фестивалы ма-

дзёлттё бабёрёг кодта
Сергей Меняйло. РЦИ-
Аланийы Сёргълёууё-
гён боны дёргъы уыд
цалдёр цымыдисаг фем-
бёлды. Зёгъём, Уёрё-
сейы Ёфснайён банчы
сёрдар Герман Грефимё
Сергей Меняйло фёбёл-
вырд кодта республикё
ёмё амынд финансон
структурёйы иумёйаг
проектты уагёвёрдтё.
Республикёйы дарддёры
райрёзтыл ныхас рауад

ёндёр федералон ве-
домствёты разамонджы-
тимё дёр. 
Фёлё, кёй зёгъын ёй

хъёуы, форумы сёйраг-
дёр фембёлдтытё баст
сты фёсивёды цардимё,
ёрыгон фёлтёры тыхс-
таг фарстатё ёмё хъёп-
пёристимё. Ёппёт
уыдёттыл Сергей Меняй-
лойён цымыдисаг ныхас
рауад Цёгат ёмё Хуссар
Ирыстоны делегациты
уёнгтимё. 

— Абон сёмбёлдтён
Сочимё, цёмёй балёу-
уон нё фёсивёды
фарсмё, — йё раныхасы
бафиппайдта Сергей
Меняйло. — Ёхсызгон
мын у, нё республикёйы
фёсивёд фестивалы ёп-
пёт мадзёлтты дёр зёр-
диагёй кёй архайынц,
сё зонындзинёдтё ёмё
арёхстдзинад ирдёй кёй
ёвдисынц, уый. 
Фембёлды архайджы-

тё бирё фарстытё рад-

той республикёйы раза-
монёгмё, фёхёццё
йём кодтой сё хъёппё-
ристё ёмё фёндёттё... 
Уыцы бон Сергей

Меняйло уёрёх интер-
вью радта информацион
агентад "ТАСС"-ён дёр. 
Фёсивёды дунеон

фестивалы фембёлдтыты
тыххёй бёстондёр ёр-
мёг кёсут газеты
хёстёгдёр номырты. 

Нё уацхёссёг

Ног хёдзар арёзт ёр-
цыд Фрийы-фырты уын-
джы. Рагагъоммё куыд
нысангонд уыд, афтёмёй
ног хёдзары фатерты иу
хайы хицёуттё суыдзыс-
ты, ныронг Ленины, Ин-
тернационалон ёмё За-
воды уынджы кёлёддзаг
агъуыстыты чи цард, уыцы
бинонтё. 
Уыимё, ног фатертё

ныридёгён сты ёрцё-
рынёввонг. Уымёй уёл-
дай, подрядон организа-
цийы минёвёрттё ба-
куыстой хёдзары алыварс
фёлгонцадыл дёр. Зё-
гъём, кёрты фёзын-
дысты хъазён ёмё спор-
тивон фёзтё, стёй хёд-
тулгётён ёрлёууён бы-
нёттё...
Цёгат Ирыстоны

Сёргълёууёджы ёмё

Хицауады пресс-служ-
бёйы минёвары ныхас-
мё гёсгё, республикё

2023 азы ахадгё куыст
бакодта адёмы кёлёд-
дзаг хёдзёрттёй ног цё-
рёнуёттём ивыны прог-
раммёйыл. Ёмткёй
райсгёйё, 2019 азёй
нырмё кёлёддзаг хё-
дзёрттёй ног цёрён-
уёттём раивтой 1,4 мин
адёймагёй фылдёр. 

Национ проекты фёлгёты

Ног цёрёнуёттём
раивдзысты

Фыццаградон национ проект "Цёрёнуёттё ёмё
горётаг алфамбылай"-ы уагёвёрдмё гёсгё Бес-
лёны арёзт ёрцыд 95-фатерон бирёуёладзыгон
хёдзар. Уыцы хёдзармё сё раздёры кёлёддзаг
бёстыхёйттёй раивдзысты 88 адёймаджы.

Фестиваль 

Ирыстоны фёсивёд — Сочийы
Ацы бонты горёт

Сочийы, федералон
ахуырадон центр "Си-
риус"-ы йё куыст кёны
Фёсивёды дунеон
фестиваль. Иннё уёрё-
сейаг регионтё ёмё би-
рё фёсарёйнаг делега-
циты ёмрёнхъ уыцы
стыр ёмбырды архайынц
Цёгат Ирыстоны фёси-
вёды минёвёрттё дёр.
Знон форумы кадджын
уазёг уыд РЦИ-Аланийы
Сёргълёууёг Сергей
МЕНЯЙЛО.

Ёппёт регионты экспо-
зициты дёр равёрдтой
чысыл ёмё рёстёмбис
амалхъомады компаниты
продукцийы хуызёгтё,
ёвдыст сё цыдысты цы-
мыдисагдёр ёмё ахад-
гёдёр инвестицион про-
екттё... Фембёлдтыты ар-
хайджытё зонгё кодтой
кёрёдзийы куыстадон
фёлтёрддзинадимё, ин-
новацион технологитимё. 
Амалхъомады бонмё

Цёгат Ирыстон дёр
бацёттё кодта цымыдисаг
программё. Зёгъём, рес-
публикёйы экспозицийы
уазджытён равдыстой уё-
лёдарёс хуыйёг компа-
нитё "Aivad", "Z 'KOD"
ёмё "Абат"-ы продукци.
Ёрмдёсны Бзарты Ала-
нё та адёмён амыдта
нымёт цёгъдыны куысты
сусёгдзинёдтё... Фы-
сымтё равдыстмё ёрба-
цёуёг адёмён сарёзтой
алыхуызон цымыдисаг
викторинётё ёмё
бёстёзонён ерыстё —
арёхстджындёр чи ра-
зынд, уыдонён саккаг код-
той зёрдылдарён лё-
вёрттё. Нё республи-
кёйы экспозицийы арёзт
ёрцыдысты ёндёр ма-
стер-класстё ёмё фем-
бёлдтытё дёр.

Адёмон кёфтыты мёс-
куыйаг ансамбль "Ала-
ния"-йы архайджытё
акодтой "Хонгё кафт". Уы-
имё, уазджытён уыд ирон
чъиритё ёмё ирыстойнаг
адджын дёттёй саходыны
фадат. 
Кёронбёттёны та нё

республикёйы экспози-
цийы арёхстджындёр
ёмё сёрёндёр уазджы-

тё рамбылдтой ёртё
туристон балцёджы
Ирыстонмё.
Амалхъомады боны

программёйыл бакуыстой
РЦИ-Аланийы Экономикон
рёзты министрады, регио-
налон центр "Мё бизнес"

ёмё Равдыстытё цёттё-
гёнёг республикон фонды
минёвёрттё.
Амалхъомады боны пле-

нарон ёмбырды архайд-
той Уёрёсейы Хицауады
Сёрдары фыццаг хёди-
вёг Андрей Белоусов,

бёстёйы экономикон
рёзты министр Максим
Решетников, ёндёр фе-
дералон министрадтё
ёмё ведомствёты бёр-
нон кусджытё. Уыдон сё
раныхёсты фёбёрёг
кодтой амалхъомадон ком-

паниты архайды ахадын-
дзинад, стёй ёрлёууы-
дысты, къабазы дарддёры
размёцыдён паддзахад
цы уёлёмхасён закъон-
ёвёрынадон ёмё финан-
сон мадзёлттё араздзён,
уыдёттыл.
Центр "Мё бизнес"-ы

минёвар Тедеты Янё
"Рёстдзинад"-ён куыд
радзырдта, афтёмёй фе-
дералон ведомствётё
ёмё бирё уёрёсейаг
регионты минёвёрттё
бабёрёг кодтой Цёгат
Ирыстоны экспозици. Уым
сын фысымтимё рауад
пайдайаг ныхас фидёны
иумёйаг проекттыл. 

КАЛМАНТЫ Аслан

Дунеон равдыст

Амалхъомады бон — 
форум “Уёрёсе"-йы

Мёскуыйы дарддёр йё куыст кёны форум
"Уёрёсе". Ацы бонты дунеон равдысты фёзуёт-
тё лёвёрд ёрцыдысты бизнес ёхсёнады минё-
вёрттён — ёппёт уёрёсейаг регионтё дёр рав-
дыстой се ‘нтыстдзинёдтё амалхъомады къабазы.
Уымён сын фадат радта сёрмагонд тематикон
Амалхъомады бон.

Ёмбырды райдайёны
Сергей Меняйло куыд ба-
фиппайдта, афтёмёй
ныртёккёйы уавёрты
уёлдай ахсджиагдёр у
алы адёмыхёттытё
ёмё дины организациты
минёвёртты 'хсён фи-
дыд ёмё иудзинад
хъахъхъёнын. Уыцы ёу-
уёл зёрдыл даргёйё,
аккаг ныхкъуырд дёттын
хъёуы знаггадхёссёг
информацион ёмё
идеологон архайдён. Уы-
имё, республикёйы
Сёргълёууёджы ныхас-
мё гёсгё, уёлдай ва-
зыгджындёр у Уёрё-

сейы Президент Влади-
мир Путины фарсмё ба-
лёууын, цёмёй ёппёт
тыхстаг фарстатё дёр
ахадгёдёр хуызы лыг-
гонд цёуой.

— Ёппёт уыцы фарс-
таты ахадындзинад ды-
зёрдыггаг нёу — нё
паддзахады ныхмё цёуы
информацион хёст.
Дарддёр архайд цёуы
сёрмагонд ёфсёддон
операцийы нысантыл, ду-
нейы бирё бёстёты
цард алы ёппёрццёг
фёзындтытёй зындёр
ёмё карздёр кёны.
Ахём уавёрты, фыцца-

джы-фыццагдёр, махён
нё сёйраг хёзна
хъуамё суа не 'хсёнады
иудзинад. Ёрёджы Пре-
зидент Путин Федералон
Ёмбырдмё йё ёрвыл-
азон Ныстуаны цы
ахсджиаг фарстатё фё-
бёрёг кодта, уыдонён
сё сёйрагдёр нысан у
бёстёйы нывыл цард
бахъахъхъёнын, дарддё-
ры размёцыдён ахадгё
уавёртё саразын. Ёп-
пёт уыцы нысантыл мах
хъёуы иумёйаг хъару-
тёй бакусын, — загъта
Сергей Меняйло.
Боны фёткы фарстаты

фёдыл доклад скодта
Цёгат Ирыстоны национ
политикё ёмё ёддагон
бастдзинёдты министр
Бёгъиаты Алан. Уый
ёмё иннё ведомствё-
тё, стёй дины иугёндты
минёвёрттё бёлвырд
фёндёттё бахастой на-
цион фидыд ёмё бёс-
тёйы адёмты иудзинад
фидардёр кёныны фё-
дыл.

СЛАНТЫ Аслан

Советы ёмбырдёй

Цёмёй 
адёмыхёттыты

'хсён ахастдзинёдтё 
нывыл уой

Сергей МЕНЯЙЛОЙЫ разамындёй уыд
РЦИ-Аланийы Сёргълёууёджы цур алы адё-
мыхёттытё ёмё дины иугёндты минёвёртты
'хсён ахастдзинёдты фарстаты фёдыл советы
радон ёмбырд. Фембёлды архайджытё се
'ргом аздёхтой республикёйы цёрёг адёмтё
ёмё дины бынёттон иугёндты уёнгты 'хсён
нывыл ахастдзинёдтё фидардёр кёнынымё,
стёй фёбёрёг кодтой хёстёгдёр рёстёджы
архайды нысантё.

Арфёйы ныхасёй ём-
бырд байгом кодта
ёхсёнадон организацийы
сёрдар Уататы Зелим.
Уый комитеты уёнгтён сё
ахсджиаг куысты тыххёй
бузныг загъта, фёнысан
кодта, цёмёй фёсивё-

дён уарзын кёной мадё-
лон ёвзаг, ёмбарын сын
кёной нё рагфыдёлты
ёгъдёуттё ёмё тради-
цион культурё. Республи-
кёйы Сёргълёууёг Сер-
гей Меняйлойы номёй
Кады гёххёттёй схорзёх-
джын кодта Гуйты Свет-
ланёйы, "ИСН"-ы бирё
азты сёрён архайд ёмё
национ традицитё ба-
хъахъхъёнынмё цы ёвё-
рён бахаста, уый тыххёй.
Сылгоймёгты комитет

ацы аз йё куыстмё ба-
хаста Бинонты азимё баст
мадзёлттё. Нысанмё
гёсгё уыдзысты фёсивё-
димё фембёлдтытё, ны-
хас кёндзысты бинонты
тыххёй, куыд национ тра-

дицитё бахъахъхъёныны
фёрёз. Хуынд ём цёу-
дзысты бирёсывёллон-
джын ёмё фёзминаг  би-
нонтё. Ныридёгён ахём
мадзёлттё сарёзтой
Ёрыдоны, Горётгёрон
ёмё Ёрёфы районты.

Комитеты уёнгтё сёрма-
гонд къамисимё иумё,
бёрёг кёндзысты, царды
уёззау уавёрты чи ба-
хаудта, ахём сывёллёт-
ты. Раздёрау стыр ёргом
здахдзысты национ удвар-
ны хёзнатё, мадёлон ёв-
заг ёмё фыдёлты зёхмё
уарзондзинады, патрио-
тизмы фарстатём.   
Хорз рауадысты ив-

гъуыд азы куысты бёрёг-
гёнёнтё. Афёдзы дёр-
гъы комитет сарёзта 50
фембёлды скъоладзаути-
мё, астёуккаг ёмё уёл-
дёр профессионалон
ахуыргёнёндётты сту-
денттимё, ёдёппётёй
дзы архайдта 2500 адёй-
маджы. Хъомыладон-

патриотон куыст цёуы
ахуыргёнёндётты раза-
монджытимё бадзырдты
бындурыл. 
Комитеты уёнгтё ба-

цархайдтой, цёмёй фем-
бёлдтыты темётё уой би-
рёвёрсыг, фёсивёды
зёрдётё ёмё зондахаст
абон тынгдёр чи агайы,
ахём риссаг ёмё
ахсджиаг фарстатыл. 
Фёсивёд сты нё фи-

дён, сё сомбон бёттынц
нё республикёимё. Хис-
тёрты фёнды семё хёс-
тёгдёр базонгё уёвын,
бамбарын сын сё зонд-
ахаст, сё цёстёнгас, нё
республикёйы цы цаутё
цёуы, уыдонмё. 

"Уыцы фёзилёнтё
хынцгёйё, сбёлвырд код-
там нё фембёлдтыты  ва-
зыгджындёр темётё.
Ахсджиагыл банымадтам
ёгъдёутты хъомыс ны-
рыккон дуджы, мад ёмё
ирон сылгоймаджы фёл-
гонцтё не'гъдау ёмё
эмансипациимё куыд фи-
дауынц, ёхсёнадон бы-
нётты хи дарын куыд хъё-
уы ёмё ёндёр ахём
фарстатё. Дзурём пат-
риотон хъомыладыл, хъу-

сём фёсивёды хъуы-
дытём дёр, ёмё сё
зондахастёй нё зёрдё-
мё нё цёуынц, уый зё-
гъын мё бон нёу", — ба-
фиппайдта комитеты сёр-
дар Махъоты Иринё. 
Республикёйы алы ра-

йонты дёр ис Ныхасты цур
сылгоймёгты комитеты
минёвёрттё. Калоты
Эммё, Касаты Жаннё,
Тетаты Джульетё, Мё-

хъиты Хадизё, Бёзиты
Ларисё, Дзобаты Аллё,
Хъуппеты Азё, Сохиты
Оксанё — ацы сылгой-
мёгты фёрцы районты
ёмё хъёуты фёсивёд
рохуаты не сты. Уёдё ма
сыл бафтыд ног уёнгтё
дёр: Гёлёуты Анетё,
Кокайты Жаннё, Гогаты
Альбинё, Джимиты Га-
линё, Дзугкойты Зи-
нёидё. Се'ппёт дёр би-
рё азты баст сты ахуыра-
ды къабаз ёмё культурё-
имё, зонынц рёзгё фёл-
тёримё куысты хицён-
дзинёдтё, зёрдиагёй сё
фёнды фёсивёдимё ку-
сын ёмё сё раст фёнда-
гыл аразын. 

МАМИАТЫ Лолитё

Бинонты аз

Дзурынц хъомылады фарстатыл,
хъусынц фёсивёдмё дёр

"Иры Стыр Ныхасы"-ы уыд сылгоймёгты
комитеты уёрёхгонд ёмбырд, ёрныхас дзы
кодтой ацы азы куысты нысантыл.  

Ацы фембёлд арёзт ёрцыд
сыхаг ёфсымёрон республикё
ёмё Цёгат Ирыстоны номдзыд
поэттё Хетёгкаты Къоста,
Эфенди Капиев ёмё Сулейман
Стальскийы юбилейты кадён.
Фембёлды рёстёг сын се
'мдзёвгётё   уырыссаг, лезги-
наг, лекъаг,  авайраг ёмё ирон
ёвзёгтыл  аив бакастысты Да-
гестаны театрты актертё, фыс-
джытё ёмё журналисттё. 
Зындгонд куыд у, афтёмёй

фарон нё бёстёйы адёмтё
ёмё литературон ёхсёнад бё-
рёг кодтой  номдзыд поэт Расул
Гамзатовы райгуырдыл 100 азы
сёххёсты юбилей. Йё кадён
ирон литературон журнал "Мах
дуг" йё фароны номыртёй иу
сарёзта  Дагестаны ивгъуыд
ёмё абоны цардыл дзурёг ёр-
мёджытёй,  сё разагъды хъё-
бул Расулы цард ёмё бирё-
вёрсыг мидисджын уацтё ёмё

йёхи ёмё йё номыл фыст ём-
дзёвгётё, мысинёгтё ёмё
къамтёй. 
Литературон-публицистон

журнал "Дагестан"-ы редакци
та арфёйаг дзуаппы хуызы ба-
цархайдта ёмё ацы азы журна-
лы фыццаг номыр  бацёттё
кодта нё республикёйы истори
ёмё культурёйыл дзурёг ёр-
мёджытёй. Уымёй уёлдай ма

дзы бакёсён ис нё литерату-
рёйы зиууёттёй Дзасохты Му-
зафер, Агънаты Гёстён, Мамы-
къаты Хъазыбег,  Къадзаты Ста-
нислав, Баситы Зёлинё, Дудай-
ты Чермен ёмё Касаты Аслён-
беджы поэтикон ёмё прозаикон
уацмыстё,  интервьютё УФ-йы
адёмон артисткё  Гергиты Ла-
рисё ёмё журнал "Мах дуг"-ы
сёйраг редактор Хетёгкаты Ок-

санёимё. Ис  дзы   уац ирон
адёмон скульптор Едзиты Сос-
лёнбеджы цард ёмё аивадон
хёдхуыз ёрмдзёфы тыххёй. 
Фембёлд-презентацийы фы-

сымты номёй уазджытён арфё
ракодта Дагестаны информаци
ёмё мыхуыры агентады сёргъ-
лёууёджы хёдивёг Наидё
Магомедова. Нё республи-
кёйы делегацийы номёй та дзы

раныхас кодта ёмё РЦИ-Ала-
нийы Мыхуыры ёмё дзыллон
коммуникациты комитеты сёргъ-
лёууёджы хёдивёг Габалты
Мёдинёйы  арфёйы адрис ба-
каст газет "Рёстдзинад"-ы сёй-
раг редактор Фидараты Юрий. 
Журанал "Мах дуг"-ы исто-

рийыл мидисджын афёлгёст
сарёзта  йё редакцийы хайады
сёргълёууёг Тъехты Тамер-
лан.  
Дагестан ёмё Цёгат Ирысто-

ны зонадон ёмё аивадон интел-
лигенцийы ёхсён рагёй-ёрёг-
мё дёр сфёлдыстадон баст-
дзинёдтё уыд, уыдон сног кё-
ныны ёмё сё дарддёр кад
ёмё радимё хёссыны тыххёй
сё хъуыдытё загътой Уёрё-
сейы Фысджыты цёдисы Да-
гестаны хайады сёргълёууёг
Миясат Муслимова, рауагъда-
дон хёдзар "Дуг"-ы ёххёстгё-
нёг директор Хадижат Курахо-
ва, журнал "Дагестан"-ы литера-
турон редактор Татьянё Гама-
лей, авайраг поэт Магомед
Насрулаев, газет "Ракурс"-ы
сёйраг редактор, тележурна-
лист Адурахман Юнусов,
археолог Марьям Сагитова,
нывгёнджытё  Апанди Маго-
метов ёмё Закарья Закарья-
ев,  газет "Северная Осетия"-йы
сёйраг редактор Битарты Ма-
ринё, чиныгуадзён "Ир"-ы ди-
ректор Таутиаты Олеся, УФ-йы
Фысджыты цёдисы уёнг, поэт
Касаты Батрадз,  ёрыгон про-
заик ёмё ёхсёнадон архайёг
Касаты Аслёнбег, поэт Го-
джыцаты Георги. 
Дагестаны ёмё нё респуб-

ликёйы мыхуыры ёмё сфёл-
дыстадон цёдисты ёмё рауагъ-
дёдты кусджытё ма бёстон
ёрныхас кодтой дарддёры ём-
гуыстады нысантё ёмё хъёп-
пёристыл. 
Фембёлд амыдтой журналтё

"Мах дуг" ёмё "Дагестан"-ы
сёйраг редактортё Хетёгкаты
Оксанё ёмё Марат Гаджиев.

ГАСАНТЫ Валери

Сфёлдыстадон бастдзинёдтё

ААиивв ддззыыррдд —— ххёёллааррддззииннааддыы ххиидд

Фёстёдёр Роальд
Каупуш сывёллёттён,
семё кёсаг ахсынмё
ацёугёйё, ёрдз хъахъ-
хъёныны темёйыл ми-
дисджын хабёрттё ра-
дзырдта. 

— Сывёллёттё амёй
размё дёр Лескенмё
цалдёр хатты ёрбацёуёг
Роальд Каупушмё лём-
бынёг байхъуыстой.
Скъолайы ахуырдзаутё
ёмё рёвдауёндоны хъо-
мылгёнинёгтимё фем-

бёлгёйё, хъёуы уазёг
сын йё арёхстдзинёдтё
амыдта, стёй сын бёстё-
зонён экскурситё сарёз-
та, — загъта бынёттон
администрацийы сёргъ-
лёууёг Бетрозты Вя-
чеслав. 
Историйё, экологи

ёмё биологийё хорз зо-
нындзинёдтё кёмё ис,
уыцы ахуыргёнёг мингай
адёймёгтён ёрдз бауар-
зын кодта. 

ХУАСДЗАУТЫ Алинё

Ёрёфы районёй

Ёхсызгон цау

Креативон индустрийы
рёзты концепци респуб-
ликёйы фёзынд фарон
мартъийы. Цёгат Кавказы
федералон зылды гёххётт
фыццагдёр райстой Ирыс-
тоны. Закъонёвёрынадон
ёмвёзады йё сфидар
кодтой, уый фёстё фё-
зынд фонд дёр.
Йё нысан у 2030 азмё

Цёгат Ирыстоны социа-
лон-экономикон рёзты
стратеги царды уадзынён
бёлвырд фадёттё сара-
зын. Фонд фёахъаз уы-
дзён сфёлдыстадон ин-
дустри саразынён, кусы-
нён, сё фёрцы хъуамё

экономикё ёмё социалон
къабаз райрёзой. Креати-
вон экономикёйы 16 ра-
хёцёны нырмё кусын
райдыдтой.
Ёмбырды куыд загътой,

афтёмёй регионы фё-
тыхджындёр кёнынмё
хъавынц креативон амал-
хъомады архайд, культу-
рон форумтё аразын,
Уёрёсейы ёппёт
субъекттимё культурон
бастдзинёдтё сфидар
кёнын.

РЦИ-Аланийы
Сёргълёууёджы
ёмё Хицауады 
пресс-службё

Ёмбырд

Индустрийы рёзт

Ёртё боны дёргъы Лескены уёвгёйё, Алагиры
Цёгат Кавказы хъёды техникумы ахуыргёнёг, нё
республикёйы ахуырады сгуыхт кусёг ёмё
Цёгат Ирыстоны дёсныдёр экскурсиамонёг Роальд
КАУПУШ лескенаг сывёллёттён амыдта уистёй чыр-
гъёдтё бийын. 

Ёртё лёппуйы дёр — ёмхёрёфырттё. Ёрёджы
цалдёр бонмё сёфтыдысты Ирыстонмё ёмё кёрё-
дзийыл тынг фёцин кодтой. Уёдё хистёртён дёр
куыннё уыд ёхсызгон сё хъёбулты фенд. 
Ёрыгон у Хетёг нырма, фёлё йём ис бирё ар-

фёйы гёххёттытё, майдантё ёмё "Лёгдзинады ор-
ден". Иннё дыууё ёфсымёрмё дёр ис сгуыхтдзина-
ды тыххёй Хицауады арфётё ёмё майдантё.
Хёхбёсты бёрзондыл бадёг дзуёрттём кувынц

ёмё курынц кёстёртён цардамонд ёмё сабырдзи-
над сё фыды хистёр хо Туаты Людё, Хетёджы мад
Туаты Зёлинё ёмё Туаты Амал.

БЫЗЫККАТЫ Земфирё

Кёмёй у сёрыстыр Ирыстон 

Фёзминаг ёфсымёртё
Горётгёрон районы Октябрыхъёуы цёрёг ТУАТЫ

Амалы фырт Хетёг ёмё Рахизфарсы районы Олгин-
скёйы хъёуёй ДЗЁХАТЫ Зауыры дыууё фырты
Сослан ёмё Вячеслав сты Украинёйы хёсты быдыры
фыццаг бонтёй фёстёмё лёгёвзарён тохы. 

Фёстаг цалдёр азы
дёргъы нё республикё-
мё цал туристы ёрбацыд
ёмё нё регионы уазджы-
тё се 'ргом фылдёр ца-
вёр объекттём здахынц,
уыдёттё раиртасгёйё,
специалисттё туризмы
райрёзты гёнёнтё
сбёлвырд кёндзысты. 

— Ивгъуыд азты статис-
тикон бёрёггёнёнтё ны-
майгёйё, нё фонды экс-
перттё ёрбафтёг сём
хъусынгёнинёгтё ирта-
сынц. Ацы бёрёггёнён-
ты фёрцы ис нё респуб-
ликёйы уазджыты бёл-
лицтё рахатыны ёмё
Цёгат Ирыстонмё фидё-
ны ёрбацёуёг адём се
'ргом фылдёр кёмё
здахдзысты, ахём объект-
тё бафиппайыны фадат, —
зёгъы амынд фонды ди-
ректор Гёбёраты Алык-
сандр.

Райдиан бёрёггёнён-
тём гёсгё, фарон нё
республикёмё 'рбацё-
уёг туристты нымёц ра-
уад 800 мин адёймаджы,
ома, ёндёразимё абар-
гёйё, 11 проценты фыл-
дёр. Туристтё нём арёх-
дёр ёрбацёуынц август
ёмё сентябры. Нё рес-

публикёйы уазджыты
фылдёр хай се 'ргом аз-
дахынц Дзёуджыхъёумё.
Республикёйы сёйраг го-
рётмё ёппётёй фыл-
дёр туристтё ёрбацёуы
Дагестанёй, Стъараполы
край ёмё Мёскуыйё.
Афёдзмё бёстёйы 64
регионы минёвёрттё
Цёгат Ирыстон бабёрёг
кодтой. 

— Дёсгай уёрёсейаг
регионтё сервис "Нымё-
цон туризм"-ёй параха-
тёй пайда кёнынц. Регио-
ны бёллиццагдзинады
къёпхён кёй фёрцы фё-
уёлдёр уыдзён, иртасы-
нады руаджы ёмгуыст-
гёнджытё ахём ахадгё
уынаффётё рахёссынц.
Лёггад "Нымёцон ту-
ризм"-ёй пайда кёныны
фёрцы туристон къабазы
куыст нывылгонд цёуы.
Уымёй уёлдай, ацы лёг-

гады руаджы нё респуб-
ликёйы уазджытён цёры-
нады удёнцой уавёртё
арёзт ёрцёуынц, — загъ-
та компани "МегаФон"-ы
цёгатирыстойнаг дирек-
тор Бесолты Ацёмёз.

Компани "МегаФон"-ы
пресс-службё

Туризм

Нымёцон 
авналёнтё

Цёгат Ирыстоны Туризмы райрёзты фонд куыд
хъусын кёны, афтёмёй бёлццётты ёргом нё рес-
публикёмё фылдёр раздахынён фёахъаз уыдзён
операторы иртасён лёггад "Нымёцон туризм".

РЦИ-Аланийы Сёргълёууёг Сергей МЕНЯЙЛО
"Креативон индустрийы рёзты фонд"-ы фёлгёсён
советён скодта ёмбырд. Архайдтой дзы хицауады
оргёнты минёвёрттё.

Республикё Дагестаны
сёйраг горёт Махачкалайы
историон парк "Мё истори-
Уёрёсе"-йы уыд Республи-
кё Цёгат Ирыстон-Аланийы
ёмё Дагестаны паддзахадон
рауагъдёдтё ёмё литерату-
рон журналтё "Мах дуг"
ёмё "Дагестан"-ы редакциты
фембёлд. Архайдтой дзы
дыууё республикёйы  Мы-
хуыры ёмё дзыллон ком-
муникациты комитеттё, аген-
тадты разамынд ёмё кусджы-
тё, республикон газеттё ёмё
журналтё  "Рёстдзинад"-ы,
"Северная Осетия"-йы, "Ор-
ленок Дагестана", "Женши-
ны Дагестана" ёмё "Литера-
турный Дагестан"-ы раза-
мынд ёмё кусджытё, РЦИ-
Алани ёмё Дагестаны рес-
публикёйы Фысджыты цё-
дисты уёнгтё, сфёлдыстадон
ёмё зонадон интеллигенцийы
минёвёрттё. 

Нё разамынд ёмхуызонёй нё
фарныл мёт кёнынц, фадёттё нын
аразынц, фёлё уёддёр уавёр уыйас
дзёбёх нёма у. Райсём-ма транс-
порты фарста. Уартё фыдёлтёй рай-
дай, кёд ёмё кёд бавнёлдтой йё
реформёмё! Мидцоппай кёнынц,
ёндёр цы? Фарста хъуамё уайтагъд
боны фёткёй ахиза. Махён та ёп-
пынёдзухы тыхстдзинад у.

"Рёстдзинад" ма фыста сахары
сыгъдёгдзинады тыххёй дёр. Цымё,
Дзёуджыхъёуы алы рётты бырётты
кёритё кёй ис, уый кёмё хауы? Чи
хъуамё бацамона "ЭРА"-йы куыстуа-
тён, мёнё ам, уёртё уым, дёлё

фалдёр бырёттё, ёмё сё
бафснайут? Аласут сё! Уыдон дёр,
ёвёццёгён, ахём амынддзинёдтыл
бацин кёндзысты. 
Ёрёджы нём байгом ихын галуан

"Тагбан". Цымё, уырдём цёугёйё,
нё хицауадён сё цёст бырёттыл не
‘рхёцыд, комкоммё — артаг ёвгё-
нён раздёры станцёйы алыварс?
Ёви ихын галуанмё дёр хёдтёхджы-
тыл батахтысты? Ёрмёст раппё-
лыдысты, мёнё, дам, нём цас кад-
джын уазджытё ссыд, ёмё сё раны-
мадтой.
Уыцы уазджытё ахём галуантё

ёмё ахём бырётты кёритё бирё
федтой, фёлё уёддёр зёрдёйён
хъыг у. Сёйрагдёр — ёнё бырёт-
тёй, сыгъдёг ран цёрын… 

СИХЪОТЫ Милуся, 
дзёуджыхъёуккаг, пенсиисёг

Мёгуыртё ёмё хъёздгуытё
Рацёй-рабон, ёмё цард дёл-

гом-уёлгом фёлдёхт фёцис.
Адём дыууё дихы фесты — мё-
гуыртё ёмё хъёздгуытё. Хъёзд-
гуытёй чи фёцарёхст, уыдон фё-
хёлоф кодтой, ёмё чи дукани бай-
гом кодта, чи цы. Мёгуыртё
хъахъдзыхёй аззадысты. Акёсём
ма ныртёккёйы цардмё: алцыдёр
ис парахатёй уёййаг, фёлё се
'ппётён сё бон нёу, цы сё хъёуы,
уый балхёнын. Кёцёй райса мё-
гуыр лёг капекк, фёлё уёддёр,
Хуыцауён табу, алчидёр цыдёр
амёлттё кёны. Кусёндёттё нал
ис, чи кусы, уыдон дёр цавёр
мыздтё исынц, уымё ма 'ркёсём,
куыд  ис уыцы капеччытёй цёрён?
Уымёй ацы коммуналон лёггёдты
хёрдмё згъорд та диссаг у. Нё хи-
цауадмё ма хорздзинадёй уый ис,
ёмё нын пенситё кёй фиды, фё-
лё уыдонёй дёр алы мёйы
хъалонтё куы бафидай, уёд ма
дём дзы цы аззайдзён...

"Джызёл ницы хъуаг у"
Сахармё хёстёг уёвгёйё,

Джызёлёй ёдзёллагдёр хъёу
нёй. Ацы фарста радтой Сергей
Меняйломё. Уый йё арвыста нё
районы хицауадмё, ёмё уыдон
дзуапп радтой: "Джызёл ёппын-
дёр ницы хъуаг у, алцыдёр дзы
ис".  Афтёмёй та цы? Цёвиттон,
канализаци дзы ис, ёви йё уынгтё
асфальтёй цёхёр калынц? Уынгты
талынгёй ацёуён куы нё ис ёхсё-
выгон, чидёртё сёхи хъёппёри-
сёй сё дуёрттём сёхёдёг сауыгъ-
той цырёгътё, чи йё КамАЗ-ён
тёрсы, чи цёмён. Ёгёр мёгуыр
зёрёдтё сёхи кём аирхёфсой,
уый дёр дзы куы нё ис.

"Хёсты сывёллёттё"
Ёнё зёгъгё нёй хёсты сывёл-

лётты тыххёй дёр. Алы бон кё-
нынц, хёсты азарёй чи фесёфт,
уыдоны кой. Фёлё сын сё сывёл-
лётты иу капеккёй барёвдауой,
уымёй Хуыцау бахизёд. Уыдон ныр
сывёллёттё нё, фёлё бабатё

ёмё нанатё сты. Алы бон мил-
лиардтё куы ракал-бакал кёнынц,
уёд сын иу хатт уёд та сё зёрдё
балхён. Ёдзух афтё куы дзурынц:
"Никто не забыт, ничто не забыто".
Хёсты чи фесёфт, уыдоны кой куы

ракёнынц, уёд сын сё сывёллёт-
тёй нё фефсёрмы кёнынц, цы-
мё?..
Хёстёй чи ссыд, уыдон сё сы-

вёллётты дёр фёхастой (ёгайт-
ма) абоны онг, диссаджы лёггёд-
тёй пайда кёнынц ёмё, дам, дзы
чидёртё сылгоймаджы дзаумётты
хъёды рамбёхс-бамбёхс кодта.
Мё фыдымад сё-иу дзырдта, ёмё
сё уымёй хъуыстон.

Адёмы хорздзинадыл 
тыхстысты

Ёнё зёгъгё нёй, раджы нём
цы хорз адёмтё цардис, уыдоны
тыххёй. Дойаты Хъазыбег куыд дис-
саджы адёймаг уыдис, куыд тыхс-
тис адёмы хорздзинадыл! Уыдис
нё хъёуыхицау. Араст-иу уынгты
фистёгёй, йё хъус дардта сыгъ-
дёгдзинадмё. Уыдис домаг ёмё
рёстзёрдё. Адём ма йё абон дёр
мысынц.
Уёдё не скъолайы директор

Дегъуаты Валодя. Алы райсом дёр-
иу асинтыл слёууыд ёмё-иу алы
скъоладзауён дёр салам лёвёрд-
та. Уыдис историйы ахуыргёнёг,
ёмё ууыл дё зёрдё ма бадар
ёмё иннё урокмё ног ёрмёг ма
сахуыр кён, — уайтагъд дём-иу
фарста авёрттаид. Ахуыргёнёгёй,
скъоладзауёй уыдысты ёгъдау-
джын. Фёстагмё куыста директо-
рёй Дзёуджыхъёуы 38-ём скъо-
лайы. Мёнмё афтё кёсы, ёмё

ахём адёймёгтё сёдё азы иу
хатт райгуырынц. Уый фёстё дзы
чи куыста директортёй, уыдон дёр
цауддёр нё уыдысты, фёлё ёз
Валодяйы рёстёг ахуыр кодтон
ёмё уый хуыздёр зонын. Дойаты
Эврик бирё фёфыдёбон кодта
скъолайы хорздзинадён, бацар-
хайдта, цёмёй скъоладзаутё цё-
уой ис сменёйы. Уёдё нё дисса-
джы ахуыргёнджытё: Гуыдиаты Бу-
хар, Керым, Алыкси, Уыртаты Ма-
харбег — сахарёй цыдис куыстмё,
Сланты Сослан, Дойаты Васо, На-
талья, Пхалёгаты Хазба, — лё-
вёрдта нын психологи, йё уроктём
ын хъусынёй не 'фсёстыстём. Кёй
кой ракодтон, уыдонёй абон ёгас
ничиуал у, рухсаг уёнт, дзёнёты
бадёнт. Къубалты Шурёйы тыххёй
мё фёнды сёрмагондёй зёгъын,
абон дёр цардёгас у, бирё азты
ма дзёбёхёй фёцёрёд, лёвёрд-
та уырыссаг ёвзаг ёмё литерату-
рё. Уый хъёрёй дёр никуы никё-
мё сдзырдта, афтёмёй йё урочы
бындзы базырты хъёр дёр фе-
хъуыстаис, уыдис мё уарзон ахуыр-
гёнёг.
Куыд нё зёгъон Отараты Ибыр-

хины тыххёй дёр, уыдис дохтыр.
Ныртёккё фистёгёй иу къахдзёф
дёр ничи кёны, фёлё-иу уый, йё
хызын йё къухы, афтёмёй, Джы-
зёлы мидёг цы рынчыны уёлхъус
нё балёууыд, ахём нё уыд. Йё
чызг абон дёр кусы Медакадемийы,
туг хёссы, ёвёццёгён.
Нё хъёуы, Джызёлы, амбулато-

рийы сёйраг дохтырёй фёкуыста
Тлатты Тугъан, йёхицёй зондджын-
дёр ёмё адёмуарзондёр нё уыд.
Куысты-иу куы фёзынд, уёд-иу
адём йё фёстё ныххал сты. Уый
кусджытёй кёйдёрты зёрдёмё
нё цыд ёмё йё уайтагъд "ахорд-
той".

Бастдзинады хайад ёви 
дукани?

Нё постхёсджыты тыххёй дёр
куыннё зёгъон, ёнёуи дёр сын
мёлёты мызд нё фыстой ёмё ма
сын ёй ныр ёмбис къаддёр фё-
кодтой, куыст та — фылдёр, ноджы

ма сын цыдёр ёнёбайрайгё то-
вартё се 'ккойы скодтой, ёмё сё,
ёфсёрмытёгёнгё, пенсиисджы-
тён тыхуёй кёнынц. Чи кусы ахём
капеччытыл? Иугай-дыгай сё
куыстёй лидзынц, ёмё постхёс-
джытё куы нал уа, уёд ма газет
дёр чи рафысдзён? Алы бон чи
цёуы бастдзинады  хайадмё газе-
ты тыххёй? Уёйгёнёг у ёви
постхёссёг, уый бёрёг нал у.
Ёмё, дам, адём сё цёхёра-

дётты нал кусынц. Куыд дзы кусой:
цыфёнды куыст дёр дзы бакён,
фёлё  фёззёджы мидёмё цы
'рбахёсдзынё, уымё дёр акёс —
ницытё ёмё мацытё. Ёгёр-мё-
гуыр дзы цёхёрагёрдёг дёр нал
зайы. Дынджыр цёхёрадоны баку-
сём ёмё дзы фёззёджы мёнг
цыдёртё ёрбахёссём. Ёвёццё-
гён, адём куыд ивынц, ёрдз дёр
афтё ивы ёмё рёвдауы.
Уёдё базары амёй-ай хуыздёр

халсартё ёмё дыргътё куыд уёй
кёнынц. Ай-гъайдёр, алыхуызон
химикаттёй сё ныддымсынц, уыдон
та сты цёттё низы фаг, ёмё адём
алыхуызон ёнахуыр низтёй цагъды
кёнынц.

Телеуынынады тыххёй
Райсём-ма, нё телеуынынады

цытё ёвдисынц: гуыпп, гёрах,
хёлддзинад. Ёргом ёнёуаг митём
ардауынц фёсивёды,  ёппындёр
нём ёмбёхстёй куы ницыуал ис.

"Рёстдзинад", мё хъёстытё
ёмё дын мё мёстытё фёкодтон,
дёуёй хуыздёр ёмбал мын нёй.

ХОСРОТЫ Заремё,
пенсиисёг, 

фёллойы ветеран,
Джызёл

Нарты фёдонтё кёй
стём, уымёй нё алчи-
дёр хъуамё сёрыстыр
уа. Мах та цытё хъу-
сём? Иронау дзу-
рын сё сёрмё
бирётё нал
хёссынц. Уё
хорзёхёй, уа-
гёры, дам,
нын нё фы-
дёлтёй цы
баззад, кёд,
дам, нын,
мыййаг, Ром
ёмё Бердзе-
наг пад-
дзахады циви-
лизаци нё ныу-
уагътой, — ахём
б ы л ы с ч ъ и л т ё
фёкёнынц ёрыгёт-
тё.
Бёгуыдёр нын ныу-

уагътой: нё диссаджы
зёллангёнаг мадёлон ёв-
заг, нё табуйаг рёсугъд
ёгъдёуттё! Уыдон уём
хёзнатё нё кёсынц? Кёд
уё фёнды базонын, уёд
сё фарн, сё кад бахъахъ-
хъёнын   комкоммё сымах
хёс у. Мё ныхас ёрвитын
кёстёр фёлтёрмё, йё
кары бацёуынвёнд кёмё
ис, уыдонмё.
Цы нын нё фаг кёны

ацы фарстаты? Нё фёл-
мён ёвзагыл афтё рё-
сугъд радзурён ис, ёмё
дё ёваст хъуыдыты, ён-
къарёнты баппардзён. Не
'гъдёуттё ёрбацёуёг
адёмы дисы ёфтауынц,
махён та нё цард амо-

нынц,
уымён ёмё нё бындур
сты. Ёнё ёвзаг, ёнё
ёгъдауёй мах цёй адём
стём?!
Газет "Рёстдзинад"

тынг зёрдиагёй архайы не
'взаджы, не ‘гъдёутты
хъысмётыл. Йё раздёры
редактор Хозиты Барис,
йё хёдивёг Бутаты Эльзё
ёмбаргёйё фыссынц, сё
цёрёнбон бирё уёд. Ёр-
гом ныхас рахёссынц нё
размё, бузныг сын уый
тыххёй.
Зёгъын мё фёнды га-

зеты тиражы тыххёй дёр.
Ныллёгёй-ныллёгдёр
кёй кёны, ууыл мё зёр-

дё риссы. Афтё зёгъён
ис, ёмё пенсиисджыты
бар баззад, уёлдёр бадёг
разамонджытёй йё ничи
фыссы, уый сё хъуыдыйы
дёр нёй. Афтёмёй та, га-
зет чи нё фыссы, уыдонён
уайдзёф бакёнын уыцы
разамонджытём  хауы.
Куыдфёндыйы цёстёй
кёсынц "Рёстдзинад"-ы
хъысмётмё, хъуамё сё-
хиуыл ёрхудой, аивой сё

ахаст газетмё.
Мё хъуыдымё
гёсгё, "Рёстдзи-
над" у зонды суа-
дон. Йё номыр
ын куы райсын,
куы йё бакё-
сын, уёд мё
зёрдё ци-
нёй байдзаг
вёййы. Ал-
цыдёр дзы
ссарён ис:
нё фёсивё-
ды сгуыхты-
тё, ерысты
уёлахиздзау-
тё, ёндёр ёх-
сызгон хабёрт-

тё. Уёдё нё фё-
сивёд Украинёйы

ёххёст кёнынц сёр-
магонд ёфсёддон опера-
ци, сё хъёбатырдзинад,
се сгуыхтытё, сё лёгдзи-
нады тыххёй фёкёсын
ёрмёджытё.
Хистёртё ёмё

кёстёрты 'хсён бастдзи-
нёдтё хъуамё фидардёр
уой, ёмбарын кёнын хъё-
уы ёрыгёттён "Рёстдзи-
над"-ы ахадындзинад, йё
нысантё, мадёлон ёвза-
джы хъомыс, не 'гъдёутты
уёз. Уёд кёд уавёр аи-
вид, мё зёрдё дарын
хорзёрдём ивддзинёд-
тыл. 

ТУЛОЙТЫ-КОКОЙТЫ
Фатимё,

Алагиры цёрёг, 
пенсиисёг

Уёлдай проценттё 
цёмён фидём?

Цёрёнуётты-
к о м м у н а л о н
хёдзарады лёг-
гёдтён фидыны
рёстёг посты
бастдзинад ёх-
цайы 4 проценты
сисы йёхи пай-
дайён. Уымё
гёсгё алы хатт
дёр фёархайын,
цёмёй сё бына-
ты бафидон. Цё-
рын Рахизфарсы
районы, Беслёны.
"Водоканал"-ён,
электрон тых
ёмё газы хёдза-
рёдтён, стёй
бырётты тыххёй уым фёфидын.
Кусгё кёнын Дзёуджыхъёуы ёмё мё бахъё-

уы мёхи рагацау ракурын. Зёгъём, сабат ёмё
хуыцаубоны уыцы хёдзарёдты иунёг кусёг дёр
нё вёййы. Цёуылнё ис сабаты адёймаджы сба-
дын кёнын, ёмё фиддонтё иса. Алы хёдзарад
дёр хъуамё уыдёттыл ахъуыды кёна. Адёймаг
ёнёуи дёр йё къухтём ёмхасёнтё кёны ёмё
ма уёлдай проценттё фид постён, уый уём куыд
кёсы?

ЗЁГЁЛТЫ Нателлё,
Беслёны цёрёг

Фёнды нё
ногдзинад фенын

Тынг лёмбынёг байхъуыстон Уёрёсейы Прези-
дент Владимир Путины ныстуанмё. Куыд фёбёрёг
кодта, афтёмёй ёппёт бёстёйы дёр сёдёгай ног
заводтё ёмё фабриктё байгом кодтой.
Махён дёр бёргё ёвёрдтой зёрдё фармацев-

тон завод байгом кёнынёй, суанг ма йын йё бынат
дёр бацамыдтой: Майрёмададжы, дам, фёзын-
дзён. Фёлё йын цёмёндёр йё аразын ёмё бай-
гом кёныны ёмгъуыд аргъёвтой. Махмё иунёг ног

завод дёр куы нёма фёзынд, уёд кём сты ног-
арёзт заводтё ёмё фабриктё?
Уый хуымётёг фарста нёу, адёймаджы фёнды

исты ногдзинад фенын…

ЦЪЁХОЙТЫ Авдаке,
Дзёуджыхъёуы цёрёг

Алчи Дзёуджыхъёуы
нё цёры, йе 'ппёт хорз-
дзинёдтёй адёймагён йё
бон нё вёййы спайда кё-
нын. Хорз ма хъуыды кё-
нын: раздёр ирон театры
хуыцаубоны боныгон ёв-
дыстой сё спектакльтё,
концерт фенынмё дёр
уыд ёрбацёуён. Йё рай-
дайён-иу уёд, зёгъём, 17-
18 сахатыл, афойнадыл-
иу фёцис, ёмё дё бон
уыд  хёдзармё, Беслён-
мё, ацёуын.
Ныртёккё районты

цёрджытё цавёрдёр
къуындёджы бахаудысты,
ома, культурон ёгъдауёй.
Районтём дёр ёрласынц
спектакльтё, концерттё, фёлё адёймаджы фёфёнды театры, филармонийы залы комулёфт бан-
къарын.
Алы хатт таксийыл цёуын адёймаджы къух нё амоны, изёрыгон, 21 сахатыл, та автобустё нал

фёцёуынц.

ДЗУГАТЫ Верё,
Беслёны цёрёг 

ДДёёууёёйй ххууыыззддёёрр ёёммббаалл ммыынн ннёёйй!!
Уё бонтё хорз, зынаргъ "Рёстдзинад"-ы кусджытё!

Мё хъёстытё та сымахён ракёнон, ёндёр цы. Ёз дён,
хёсты сывёллёттё кёй хонынц, уыдонёй. Мё зёрдыл
арёх ёрлёууынц мё сабибонтё. Хёсты хабёрттё нё
хъуыды кёнын, фёлё уыцы азты фёстё мёгуыр цард
абон дёр ма мё цёстытыл уайы. Нё фыд хёстёй нал
ссыд, ёмё уыцы мёгуыр рёстёг нё мад тухёнтёй ме
'фсымёримё мах фёхаста. Хёст куы райдыдта, уёд ме
'фсымёрыл цыдис дыууё къуырийы, мё кёстёр уыдис,
ёгас нал у (рухсаг уёд). Нё мад ёхсёвёй-бонёй
быдыры куыста, мах та нё фыдымады бар уыдыстём.
Хуыскъёл ёмё ёнтыд, алыхуызон кёрдёджытё
уыдысты нё хёринаг. Арахъхъаг-иу куы сфыхтой ёмё-
иу куы 'руазал, уёд ын-иу йё сёртё растыгътой ёмё йё адджынён
хордтой. Закъон дёр уыдис тынг карз. Нёлгоймёгтё-иу искуы куы бад-
тысты ёмё исчи исты фёрёдыдис хицауады ныхмё,  — дё балгъитёг

афтё,  уыдонёй-иу ёй исчи оргёнтём бахёццё кодта,
ёмё-иу Сыбыры бинаг бацис, фесёфт, йё кой дёр-иу
нал райхъуыст.
Зынгхос дёр кём уыд ссарён: арт кёнын дё

бахъуыд, уёд сыхёгтыл ёрзил агуыридуримё зынггур,
уёдё иту ёвёргёйё дёр — афтё. Фёлё уёддёр адём
кёрёдзийы фылдёр уарзтой. Изёрыгётты-иу куы иу
хёдзары, куы иннёйы ёрёмбырд сты ёмё, алы тау-
рёгътё ёмё хабёрттём хъусгёйё, сёхи ирхёфстой.
Куы фёхъомылдёр дён, уёд нё-иу рувынафон

быдырмё ёхсёвёдды акодтой. Куыд хъёлдзёг-иу уы-
дис, изёрыгётты-иу хъазтизёртё куы сарёзтам, уёд.
Ныртёккё зёрдиаг бахудгё дёр никёйуал фендзынё.

Скъоладзаутё дёр куы фёцёйцёуой, уёд уыцы тарёрфыгёй сё теле-
фонтём кёсдзысты, дёхи куы нё хъахъхъёнай, уёд  ма дё къуыргё
дёр скёндзысты.

Мё хъуыдытё хёссын уё размё…
Ахъуыды кён, уёд мах, ирон адём, хъуыст-

гонд нарты фёдонтё стём. Нё рагфыдёлтём,
нартмё, ахуыргонддзинад нё уыд, фёлё
уыдысты зондёй ёххёст, хъаруйё — тых-
джын. Ёмвёнд, ёмзондёй архайдтой. Цас
хъёбатыртимё базонгё стём, Нарты кадджы-
тё кёсгёйё: Батрадз, Уырызмёг, Ацёмёз,
Сослан…

Залы комулёфт банкъарын

Сёйрагдёр — сыгъдёг ран цёрын
Ёрёджы газеты бакастён, Дзёуджыхъёуы бынёттон хиуынаф-

фёйады администрацийы хицау Парламенты ёмбырды куыд раныхас
кодта, уый тыххёй. Милдзыхы-фырты ныхасмё гёсгё, йё мёт у
хуымётёг адёмы фарныл. Алцыдёр, дам, схорз кёндзыстём.

Номарён

Хъёбысхёст

Сбёрёг кодтой хуыздёр богёлтты

Къуыбыры сых кёй
хуыдтой, уым уыцы рёстёг
ёрцард Дзиуаты Псийы
фырт Габат дёр. Йё сыхаг
уыд Хъуысаты Гина. Кёрё-
дзимё фёкастысты, ёмё
Габаты къухы бафтыд
хёдзар саразын. Йё хорз
сыхаг Гина-иу ын дзырдта,
ис дын дзёбёх хёдзар,
уёрёх цёхёрадон, дыргъ
бёлёстё. Дё бон ныр
хъуыддаг бакёнын у. Габат
дёр байхъуыста уынаффё-
мё ёмё йё минёвёрттё
барвыста Емаусы Козаты
Иласы чызг Лезамё.
Цыбыр дзырдёй, хъуыд-

даг бантыст, ёмё Леза
амондджын къах ёрба-
вёрдта заманхъуйлаг Дзи-
уатём. Цард сём мидбылты
худт, чындзёхсёвы арфё-
тё сыл цёуын райдыдтой.
Леза разынд уёздан,  ёгъ-
дауджын, ёнёхъён сых-
бёстё дзы разы уыдысты.
Сё уарзон сыхаг, Гинайы
загъдау, ёз кёй уарзын,
уыдонмё ахём чындз ёр-
цёуёд. Бинонтыл ёфтыд,
дзёбёх, суинаг цот сын
рантыст.
Адёймагмё кёцёй цы

кёсы, хъысмёт ын цы цёт-
тё кёны, уый нё зоны. Га-
бат, хъёдгуыст кёнгёйё,
йё къух ныццавта. Афтё
рауад, ёмё йё бахъуыд
алыг кёнын. Цардбёллон
нёлгоймаг ссис дыккаг
къорды инвалид, фёлё йё-
химё нё ныхъхъуыста, иу
къухёй дёр арёхстис
куыстмё. Йё бинонты цард
арёзта. Йё цардёмбали-
мё дунейы рухсмё рауагъ-
той бафёзминаг цот, авд
фырты ёмё фондз чызджы.
Адёймаг цардмё фё-

бёллы, фёлё йын хъысмёт
йё фёндтё аскъуыны, Га-
бат дёр ёваст цардёй ахи-
цён. Уый уыдис 1945 азы.
Дыууадёс сывёллоны баз-
задысты сё мад Лезаимё.
Сылгоймаг йё рыст ём-

бёхста, фёлё йё бам-
бёрста — кёуынёй ницы
сараздзынё. Йё цоты йё
алыварс ёрбамбырд кодта,
бавнёлдта, фыдёбон кён-
гёйё, йё хъёбулты хёс-
сынмё. Фёндыд ёй, цё-
мёй рахизой царды рё-
сугъд  фёндагмё, размё
рацёуой. Бон-сауизёрмё
куыста цёхёрадоны, уый
фёстё та ёмбисёхсёвмё
кодта йё цоты хъуыддёгтё,
хёдзары зилёнтё. Уёдмё
та йыл ёрцыд ёндёр
ёвирхъау цау, йё фырт
Хадзымёт ёрбамард. Леза
та ногёй йё уёлё скодта
саутё.
Иуафон ём хъёусоветёй

фёдзырдтой, фёлё нё ба-
цыд, саударёг уырдём
куыд хъуамё бацёуа, зёгъ-
гё. Хъёусоветы кусджытё
Лезамё ёрбацыдысты хёд-
зармё ёмё йын раттой
ахсджиаг хёрзиуёг — мад-
хъёбатыр. Леза йё цоты
схъомыл кодта, царды
хёрзтыл сё сахуыр кодта,
ирон ёгъдау цы у, уый сын
бамбарын кодта. Кёстёртё
рауадысты сё мад ёмё
фыды хуызён куыстуарзаг,
уёздан, ёгъдауыл хёст. Сё
мады фёдзёхст алы ран

дёр ёххёст кодтой, цард
ёгъдауёй кёй фидауы, уый
хорз ёмбёрстой.
Зёнёджы хистёр —

Хадзырёт, Заманхъулы
скъола ёнтыстджынёй каст
фёцис, уый фёстё — Гроз-
найы хёстон училищё.
Бёргё йё фёндыд, цё-
мёй йё йё ныййарёг,
‘фсымёртё, хотё феной
афицеры цёхёркалгё
уёлёдарёсы. Фёлё рай-
дыдта Фыдыбёстёйы Стыр
хёст, ёмё Хадзырёт дёр
уым бацарёфтыд. Лезайы
дыккаг хъёбул Хадизёт
Мёскуыйы райста
хуыйёджы дёсныйад. Бирё
азты куыста Беслёны

хуыйджыты цехы. Схъомыл
кодта чызг ёмё лёппу.
Махарбег баст уыд зёххы

куыстимё, зылдис фосмё
ёхсыры фермёйы. Ёхсар-
бег ёфсадёй куы ссыд,
уёд дёргъвётин рёстёг
фёкуыста ёрзёткъахёнты.
Сё дыууёйён дёр ис дзё-
бёх бинонтё, сёхёдёг
ацы цардёй ахицён сты.
Азаухан ёмё Ладимё фё-
фыдёбон кодтой ёхсёна-
дон хёлцады ёмё цъын-
дауёфён фабрикёйы.
Систы бирё кады гёххёт-
тыты хицёуттё.
Мёирбег ёфсады

фёстё куыста шофырёй,
Беслёны электрон хызты
хёдзарады дёргъвётин аз-
ты дёргъы бакуыста. Чер-
мен ёмё Дауырбег райстой
ёфсёнвёндаджы къабазы
кусёджы дёсныйад. Сё ал-
кёмён дёр бантыст рё-
сугъд бинонтё скёнын. Сё
мад Леза куы амард, уёд
йё цуры лёууыдысты йё
цот, уыдоны кёстёртё.
Скодтой йын стыр кад. Сё
мады фёстё ацыдысты се
‘цёг дунемё. Сё фёстё чи
баззад, уыдон сты арфёйы
аккаг.
Дзиуаты Габаты хъёбул-

тёй ма цёрынц Варычкё
ёмё Зинё, къамы сё уы-
нут. Варычкё у Кёрдзыны
Богазты чындз, схъомыл
кодта ёртё фырты. Ёгъ-
дауёй, ёфсармёй ёххёст,
кём кёд балёууын хъёуы,
уый чи ёмбары, ахём
кёстёртё. Зинё у Мил-
дзыхты чындз, цёры Дзёу-
джыхъёуы. Арёх ёрцёуы
Заманхъулмё, бабёрёг
кёны йё фыды уёзёг, йе
‘фсымёр Махарбеджы
кёстёрты. Ахём рауад
Дзиуаты Габат ёмё Ле-
зайы, сё дыууадёс хъёбу-
лы, уыдоны кёстёрты
цардвёндаг.

БОГАЗТЫ Арсёмёг, 
Ирыстоны кадджын 

ветеран

Фёндагыл цыды фётк ёнёмёнг
ёххёстгёнинаг кёй у, ууыл ныхас
цыд нё бёстёйы алыхуызон регион-
тёй жюримё бафтёг 7 мин сфёл-
дыстадон куысты. Цыппар  номина-
цийы раззаг бынёттё бацахсёг
адёймёгтё бёлвырдгонд ёр-
цыдысты. Уёлахиздзауты ‘хсён ис
Цёгат Ирыстоны минёвар. Номинаци
"Ныв"-ы фыццаг бынат саккаг кодтой
Дзёуджыхъёуы Хъёбёлоты Билары
номыл Сывёллётты сфёлдыстады
республикон галуаны фарастаздзыд
хъомылгёнинаг Цоциты Дианёйён.
Цёгат Ирыстоны Мидхъуыддёгты

министрады автоинспекцийы управле-
нийы  разамонёг, пъёлицёйы бул-
къон Моурауты Таймураз, республи-
кёйы Ёхсёнадон палатёйы сёрдар
Нинё Чиплакова ёмё ёнёххёст
бёрнондзинады ёхсёнад "Хёдтул-
гёскъёрджыты ёппётуёрёсеон ёх-
сёнад"-ы регионалон хайады разамо-
нёг Гокъоты Алан ёппётуёрёсеон
конкурсы уёлахиздзауён раарфё
кодтой ёмё йын хёрзиуёг радтой.

— Адёймаг фёндагыл цыды фётк
цёмёй биноныг ёххёст кёна, ууыл
ёй сабибонтёй фёстёмё ахуыр кё-
нын ёмбёлы. Не 'взонг уёлахиздзау
чызгён зёрдиаг арфё кёнын, — загъ-
та Моурауы-фырт.
Конкурсён фадёттё сарёзтой

ёнёххёст бёрнондзинады ёхсёнад
"Хёдтулгёскъёрджыты ёппётуёрё-
сеон ёхсёнад", газет "Добрая Дорога
Детства", стёй Уёрёсейы Мидхъуыд-
дёгтё ёмё Рухсады министрадтё. 

РЦИ-Аланийы Мидхъуыддёгты
министрады пресс-службё

Зын ёмё вазыгджын сты ныййарё-
джы хёстё. Бирё хорздзинёдтё  ба-
лёвар кёнын ёй фёфёнды йё кё-
стёртён. Йе 'гъдау ёмё ирон фарн
бёрзонд чи хаста, ахём сылгоймёгты
ёмрёнхъ лёууыд красногойраг Дзус-
ты-Мёрзойты Эммё. Ёвёдза, куыд
зын у ивгъуыд рёстёджы дзурын,
цард нын чи ратта, йё рёвдыд — ёви-
дигё, йё уарзт — ёнёкёрон, адёмы
'хсён — нымад, йё цот ёмё уыдоны
хъёбултён — амонды мёсыг чи уыд,
уыцы фёлмёнтёдзураг Эммёйы тых-
хёй. Зёххыл ёнёмёлгё дуне нёй,
фёлё, адём сё мысинёгты дё хор-
зы кой куы кёной, дё фёстё фарн
куы ныууадзай, уёд уый амондджын
мард фёхонынц, уыцы адёймаг зёх-
хыл дзёгъёлы нё фёцард. Бирё
хорз миниуджытёй хайджын уыд Эм-
мё, уыдонёй сёйрагдёр — рухс зёр-
дё ёмё сыгъзёрин къухты хицау.
Ёнёзивёг уыд алцёмё дёр, райсо-
мёй боныцъёхыл-иу йё хёдзары
куыстытё акодта, йё сывёллётты
ахуырмё арёвдз кодта ёмё-иу
атагъд кодта хъёууон скъоламё, са-
битён хёрзад ёмё хёрзхъёд хёри-
наг кёнынмё. Ёмё афтё бирё аз-
ты... Уазёгуарзаг сыхаг, йё цёхх
ёмё къёбёр сыгъдёгзёрдёйё лё-
вёрдта алкёмён дёр. Ахём хёдзар
нёй хъёубёсты, сё цин кёнё сё
хъыджы кёмён нё балёггад кодта.
Фёллойы ветеран куыста Алагиры ра-
диозаводы, Бёрёгъуыны совхозы
быдырты, уый фёстё та — скъо-
ладзауты уарзондёр ёмё адджындёр
бынат — хёрёндоны. Хёзнаты хёз-
найыл Эммё нымадта адёмы хорз
цёстёнгас, йё бинонты ёнгомдзи-
над, йё кёстёрты амонд.
Йё цардёмбал Таймуразимё схъо-

мыл кодтой цыппар фёзминаг чыз-
джы, ахуыр ёмё фёллойы фёндагыл
сё сёвёрдтой. Ларисё, Людмилё,
Бэллё, Маринё ёмё уыдоны
кёстёртё бёрзонд хёссынц сё
хистёрты фарн, уый сын сё царды
алы фёзилёны дёр зондамонёг у.
Бирё зындзинёдтё федта Мёрзойон
царды, ныббыхсыдта сын, уёдё, цы
гёнён уыд.

Эммё цёрёнбонты тырныдта хорз-
дзинад кёнынмё, адёмён удёнцой-
ад хёссынмё ёмё, кёддёр цы бёр-

кадхёссёг "нёмгуытё" байтыдта, уы-
доны тыллёгёй йё гонтё дзаг
уыдысты. Азтё йыл куы рацыд, уёд-
дёр ёнёнцой уыд. Йё хёрзад ёмё
дзаджджын уёливыхтё ма йын бирё
мысдзысты йё цот, хъёбулы хъёбул-
тё ёмё уыдоны кёстёртё. Сё куы-
рыхон хистёры арфхъуыдыджын
фёдзёхстытё никуы ферох кёндзы-
сты: "Цы зонут, мё хуртё, уый адё-
мён ма бавгъау кёнут, уё бон цё-
мёй у, уымёй баххуыс кёнут, уё
хорздзинадыл макуы фёфёсмон кё-
нут, уё ном, уё кад хъахъхъёнут!"
Тынг буц ёмё рёвдыдёй ёрвыста

бинонты ёвёллайгё, сойарм хистёр
йё царды бонтё, йё кёстёрты хорз-
дзинёдтёй йё зёрдё рухс кодта. Буц
та ма куыд вёййы, дё ёстай азы юби-
леймё дын дё кёстёртё дё номыл

арфёйы зарёг куы балёвар кёной,
уёд. Диссаджы фёлмён ныхёстё
ныффыста Хабёты Риммё. Йё уарзон
зарёггёнёг Уалыты Альберт ын кёй
азарыд, уый та йын уыд уёлдай ёх-
сызгондёр. 
Куыд иннё азты, афтё та ныр дёр,

рёсугъд уардитёй байдзаг йё уат,
фёлё сыл, раздёрау, хъыгагён, нал
бацин кодта... Дохтырты хуыздёр,
хъёугё хостё, фёлмён узёлд — ни-
цы ёвгъау кодтой мадён. Иу рынчын-
донёй иннё рынчындонмё йё
скъёфтой стыр ныфсытимё, уёдё
мамё адзёбёх уыдзён, махён ахём
зындзинад скёнын йё зёрдё нё ба-
комдзён. Нё, махён ёнё нё фёл-
мён мадёй нё хёдзары къултё
ныууазал уыдзысты. Реанимацийы
хайады цур, сё уёрджытыл лёугёйё,
цыппар хъёбулы куывтой уёлёрвтём,
ма нын айс нё мады, баххуыс нын
кён, зёгъгё. 
Иууылдёр йё цуры сты, уый куы

федта, уёд ахицён цардёй, йё рухс
дуне йыл баталынг. Цёй зын у мады
цёстытыл ёрхёцын... Саузёрдё ра-
зынд удхёссёг, айста сын сё рёв-
дауёг, уарзон мады. Ныр ын йё рухс
цёсгомы бёсты йё хуызистмё кё-
сынц.
Йё фёстаг бон цы бирё мёрддзы-

гой дзыллётё фёхъыг кодтой, уый
ёвдисён у, Эммё куыд хорз адёймаг
уыд, куыд арёхст цёрынмё, цы рё-
сугъд фёд ныууагъта а зёххыл, уы-
мён. Никуы уыдзён рох йё ном мыг-
гагёй, хёстёджытёй, сыхбёстёй.
Куыд рёсугъд, фёлмён ёмё хёлар-
зёрдёйё йё зыдтой, уыцы хуызы
баззайдзён сё зёрдёты. 

Бинонтё

Тёхудиаг, чи ма у йё мадёй буц

Ёртё боны дёргъы
Уёрёсейы 60 регионёй
Ирыстонмё ссёуёг 550
ёрыгон (16 азы онг) богалы
тох кодтой нё бёстёйы
фыццаг бынат рамбулыныл. 
Ерыстё рауадысты тынг

цымыдисаг. Ирыстоны фё-
сивёдёй ерысты цы 35
лёппуйы хёцыд, уыдонён
бантыст иу сыгъзёрин ёмё

дыууё бронзё майданы
рамбулын. Сыгъзёрин май-
данёй хорзёхджынгонд
ссис тренер Санаты Геор-
гийы хъомылгёнинаг Туа-
ты Феликс. Уый иттёг сё-
рён хёст ракодта ёппёты
рогдёр (35 кг онг) уёзы,
фёуёлахиз йё фондз ных-
мёлёууёгыл ёмё ба-
цахста 1-аг бынат. 
Фыццаг бынат бацахсын-

мё тырныдтой Гергиты Ти-
мур (48 кг) ёмё Тедеты
Алан (75 кг) дёр, фёлё сё
дыууё дёр фёкъуыхцы сты
ёрдёгкёронбёттёны ,
ёмё ма сын бантыст 3-аг
бынёттё рамбулын. 
Командёты 'хсён ирыс-

тойнёгтё ёрлёууыдысты
6-ём бынаты. Сё разёй
фесты: Дагестан (13 майда-
ны), Мёскуы (6 майданы),
Кёсёг-Балхъары Республи-
кё (6 майданы), Цёцёны
Республикё (6 майданы),
Краснодары край (3 майда-
ны), РЦИ-Алани (3 майда-
ны).
Ахём бёрёггёнёнтё

Ирыстоны богёлттён сты
мёгуырау. Афтё нымайынц
нё зындгонд спорты вете-
рантё. Олимпиаг хъёзтыты
дыууё хатты уёлахиздзау,
дунейы ёхсёз хатты чем-
пион, абон та Уёрёсейы
хъёбысхёсты федерацийы
вице-президент Фадзайты
Арсен зёгъы: "Ирыстонён
худинаг у, нё богёлттё
цалдёр кары ацы фёстаг
азты цы бёрёггёнёнтё
ёвдисынц, уый. Ныртёк-
кёйы уавёр ёнё ракё-ба-
кёйё хъёуы сраст кёнын.
Радзур-бадзурты бёсты
хъёуы хъуыддагёй бавна-
лын, науёд, нё таурёгъон
хистёртё махён цы стыр

кады аккаг бынтё ныууагъ-
той, уыдон куыдфёстёмё
рохуаты баззайдзысты. Ёз
мёхёдёг мёхицён хёсыл
нымайын, ацы хъуыддаджы
мё бон цы у, уымёй бацар-
хайын, ёмё сфёнд кодтон
ме 'мбёлттимё хъёбысхё-
сты клуб "Алантё" фёстё-
мё сног кёнын. Дыууё
къуырийы фёстё клубы
куыст хъуамё райдайа бын-
дуронёй. Мах цы ‘взонг
лёппуты равзардзыстём,

уыдонён арёзт ёрцёудзы-
сты ёппёт уавёртё дёр".
Олимпиаг хъёзтыты уё-

лахиздзау, дунейы фондз
хатты чемпион, абон та
Уёрёсейы иугонд коман-
дёйы сёйраг тренер Гуё-
цёлты Хадзымурат
зёгъы: "Комкоммё йё зё-
гъын хъёуы, абон нё рес-
публикёйы уёгъдибар хъё-
бысхёсты уавёр тынг кёй
фёцудыдта ёмё йё сраст
кёнынмё ёвёстиатёй
бавналын кёй хъёуы, уый.
Ацы хъуыддаг у иумёйагёй
аразинаг, ёмё хъуамё ём-
гуыппёй бавналём йе
сраст кёнынмё. Комкоммё
ёрдзурын хъёуы нё

рёдыдтытыл, ёрмёстдёр
афтёмёй ис рёствёндаг
фёуын".
Куыд уынём, афтёмёй

нё хъёбысхёсты спорты
уавёр сё хёрзтёй нал у,
ёмё йе "сдзёбёх" кёны-
ныл раргъёв-баргъёв кё-
нынён рёстёг нал ис.
Ёрыгон богёлтты ерыс-

ты Уёрёсейы 1-аг бынёт-
тё бацахстой: 35 кг — Туаты
Феликс (РЦИ-Алани), 38 кг
— Тембулат Бакаев (Кё-

сёг-Балхъары Республикё),
41 кг — Мустафа Берсану-
ков (Цёцёны Республикё),
44 кг — Сергей Кармрян
(Краснодары край), 48 кг —
Магомед Галимов (Мёс-
куы), 52 кг — Ахмед Гаджи-
ев (Дагестан), 57 кг — Ма-
гомед Ибрагимов (Мёс-
куы), 62 кг — Ярослав Ко-
лода (Краснодары край), 68
кг — Кантемир Эльмесов
(Кёсёг-Балхъары Респуб-
ликё), 75 кг — Шамил Аба-
каров (Мёскуы), 85 кг —
Магомедрасул  Газимаго-
медов (Дагестан), 100 кг —
Данзан Тюрбейев (Бурят-
ты Республикё).

БАСКАТЫ Уырызмёг

Конкурс

Фыссынц "Рёстдзинад"-мё 

Не 'мзёххон фёуёлахиз

Бинонты цардвёндаг
Хъёуы цард цы у, уымёй — зёххы куыст, ёп-

пынёдзух — архайд, фыдёбёттё. Афтё уыд За-
манхъулы дёр, йё цёрджытё ёнувыд уыдысты
зёххыл. Уымёй сёхи дардтой. Архайдтой сё цо-
тён ахуырмё фёндаг раттыныл, сё афоныл сын
хъуыддаг бакёнын нымадтой стыр хёсыл.

Саулохты бинонтё бузныг зё-
гъынц, сё зыны сахат, Саулохты
Федыры фырт Георгийы зианы бон
сё фарсмё чи балёууыд, сё ри-
сёй сын чи айста, уыцы ёрцёуёг
дзыллёйён, ёмё хъусын кё-
нынц, йё дыууиссёдзём боны
кёнд кёй  уыдзён цыппёрёмы, 7
мартъийы, Дзёуджыхъёуы, Га-
стеллойы уынджы 140-ём хёдза-
ры.  

Дзусты бинонтё бузныг зёгъынц хиуёттён, сыхбёстён, хъёу-
бёстён, сё зыны сахат, Дзусты Эммёйы зианы бон сё фарсмё
чи балёууыд, сё рисёй сын чи айста, уыцы ёрцёуёг  адёмён,
ёмё хъусын кёнынц, йё афёдзы кёнд кёй уыдзён сабаты, 9
мартъийы, Бёрёгъуыны, Орджоникидзейы уынджы 28-ём
хёдзары.  

Дзёуджыхъёуы сбёрёг сты уёгъдибар хъёбыс-
хёстёй Уёрёсейы тыхджындёр ёрыгон богёлттё.

ААррффёё
ККъъооррннааттыы   ТТооттррааддззыы   ффыырртт   ААррссееннёённ

Абон нё зынаргъ хёлар, Дзёуджыхъёуы ахуырады управленийы
разамонёджы хёдивёг Къорнаты Арсенён у йё райгуырён бон. Уый
фёдыл ын зёрдиаг арфётё кёнём. Нё зёрдё йын зёгъы ёнёниз-
дзинад ёмё бирё азты цёрёнбон. 
Къорнайы-фырт рагёй кёны ёхсёнадон куыст дёр. Сёрмагонд

ёфсёддон операцийы бынатмё цалдёр хатты ныххёццё кодта гума-
нитарон  ёххуыс.
Республикёйы Хицауад Къорнаты Арсены схорзёхджын кодта

"Ирыстоны Намысён"-ы майданёй. Ёнёниз, амондджын ёмё нын
арфёйагёй фёцёр, чи дё уарзы ёмё кёй уарзыс, уыдоны
фёндиаг!
Уастырджи де 'мбал!

Дзёуджыхъёуы скъолаты директорты къорд

Ёрёджы Цёгат Ирыстоны Ёх-
сёнадон палатёйы арёзт ёмбыр-
ды рёстёг фёндагыл ёдасёй цё-
уыны фёдыл ёппётуёрёсеон
конкурс "Правила дорожные
соблюдать положено" уёлахиз-
дзауён кадджын уагёй хёрзиуёг
раттой. 

